
бяжыць рака, зноў серабрыцца палын, як шкура гэтай лісы, зноў стаіць Ён. 
Нічога не змянілася. Толькі непапраўна пастарэла, толькі змянілася яна 
сама”.

Пісьменнік ў сваім творы карыстаецца рознымі моўнымі сродкамі
выразнасці для апісання вачэй. Перш за ўсё, гэта ўжыванне шматлікіх эпітэтаў і 
прыслоўяў у пераносным значэнні, якія ярка апісваюць як станоўчых, так і 
адмоўных герояў. Цікава выкарыстоўваюцца ў творы дзеясловы. Менавіта яны 
даюць магчымасць творцу перадаць усе адценні позірку, што дазваляе наблізіць 
героя да чытача, зрабіць яго зразумелым і цікавым. Яркія каларытныя вобразы 
стварае Ул. Караткевіч пры дапамозе параўнанняў. Дэтальны, прадуманы адбор
кожнай моўнай адзінкі дазваляе аўтарувыступіць у якасці тонкага псіхолага, які 
адкрывае душу свайго героя.

УМОВЫ ФАРМІРАВАННЯ АРФАГРАФІЧНАГА НАВЫКУ ВУЧНЯЎ 
ПАЧАТКОВЫХ КЛАСАЎ

Кафедра прыродазнаўчых і лінгвістычных дысцыплін і методык іх выкладання

Пытанне пра эфектыўнасць навучання арфаграфіі застаецца важным і ў 
XXI ст., бо валоданне арфаграфічна правільным пісьмом разглядаецца як адна з 
найважнейшых мэт навучання беларускай мове, паказчык моўнага і маўленчага 
развіцця вучняў. В.У. Протчанка падкрэсліваў, што працэс фарміравання 
арфаграфічных навыкаў – «мэтанакіраваная, штодзённая, свядомая, метадычна 
наладжаная інтэлектуальная, мнеманічная і мускульная праца з моўнымі 
з’явамі розных лінгвістычных узроўняў» [4, с.187], асноўныя мэты якой 
рэалізуюцца толькі падчас актуалізацыі практычнай маўленчай дзейнасці. 
Аднак практыка навучання пацвярджае наяўнасць шматлікіх арфаграфічных 
памылак у працах вучняў.

Адной з галоўных прычын парушэнняў у фарміраванні арфаграфічных 
навыкаў з’яўляецца недастатковая ўвага да навучання школьнікаў аперацыйнай 
дзейнасці, што прыводзіць да «стыхійных» прыёмаў мыслення і як вынік – да 
памылковага напісання арфаграм. Дляразвіцця арфаграфічнага навыку
метадысты прапануюць вызначыць яго структуру, акрэсліць моманты, якія 
могуць выклікаюць цяжкасці пры яго фарміраванні, пераканаць вучня ў 
неабходнасці захавання той ці іншай паслядоўнасці дзеянняў. У якасці яшчэ 
аднаго значнага этапа разглядаецца аналіз вучнем уласных дзеянняў, што будзе 
найбольш эфектыўным на апошніх этапах навучання арфаграфіі.

Для паспяховага фарміравання арфаграфічнага навыку неабходныя 
пэўныя ўмовы: 1) развіццё фанематычнага слыху і арфаграфічнай пільнасці;
2) разуменне моўных значэнняў; 3) авалоданне ўменнямі і простымі навыкамі, 

на якіх грунтуецца арфаграфічны навык; 4) умення выбраць спосаб выканання 
арфаграфічнага дзеянні і скласці алгарытм яго выканання; 5) выкананне 
дастатковай колькасці практычных практыкаванняў; 6) сістэматычная праца 
над памылкамі. 

Працэс фарміравання арфаграфічнага навыку праходзіць паэтапна. На 
першым этапе ажыццяўляецца актуалізацыя ведаў па тэме. У сувязі з тым, што 
на трэцяй ступені навучання ўжо засвоены асноўныя правілы арфаграфіі, 
можна арганізаваць работу на аснове ўмення абагульняць і сістэматызаваць 
вывучаны матэрыял і прапанаваць калектыўна (з дапамогай настаўніка) скласці 
табліцу ці алгарытм па абранай тэме. Работа з алгарытмам можа быць 
паспяховай, «калі ўстаноўлены кантроль за разумовымі дзеяннямі вучня, калі 
гэтыя дзеянні фіксуюцца, адзначаюцца (прагаворваюцца з выкарыстаннем 
узору прымянення правіла). Дакладная інфармацыя пра прычыны памылак дае 
магчымасць своечасова іх ліквідаваць, пераключыць намаганні вучня якраз на 
тое, што з’яўляецца яго слабым месцам ў ланцужку лагічных разважанняў» [3,
с. 26]. Засяродзіць увагу на аперацыйным баку дзейнасці дапаможа сістэма 
практыкаванняў. Прычым варта памятаць, што «станоўчы вынік дае не 
разнастайнасць практыкаванняў…, а іх мэтазгоднасць, якая вызначаецца 
задачамі правільнага станаўлення навыка і яго развіцця» [2, с. 13]. 

Першапачаткова арганізуецца калектыўная рэпрадуктыўная работа. 
Прапануюцца аналітыка-сінтэтычныя практыкаванні, накіраваныя на 
замацаванне тэарэтычных ведаў, якія складаюць аснову маўленча-разумовых 
дзеянняў пры выбары правільных напісанняў, садзейнічаюць развіццю 
трывалых арфаграфічных уменняў і навыкаў у працэсе пісьмовага маўлення. 
Заданні да такіх практыкаванняў фармулюцца ў адпаведнасці з прынцыпам «ад 
простага – да складанага». Для замацавання правільнага навыка напісання 
арфаграмы мэтазгодна ўключаць яе спачатку ў словы, словазлучэнні і выразы, а 
затым – у сказы і тэксты. 

Вельмі важна падчас фарміравання арфаграфічных уменняў, прапануючы 
заданні рознай складанасці, выкарыстоўваць дэферэнцыйны падыход. Пасля 
ўзнаўлення тэарэтычнага матэрыялу вусна тлумачыцца правапіс шасці – васьмі 
запісаных на дошцы слоў з арфаграмай, якая вывучаецца. Арфаграма 
вызначаецца і падкрэсліваецца, з апорай на алгарытм ці табліцу тлумачыцца яе 
напісанне. Для замацаванне арфаграфічнага навыку мэтазгодна прапанаваць 
заданні на запіс слоў па прапанаваным лексічным значэнні, падбор сінонімаў,
антонімаў, адгадванне загадкі, рэбуса і інш. 

Падчас выканання прапанаваных для развіцця арфаграфічнага навыку
рэпрадуктыўных практыкаванняў удасканальваюцца і іншыя арфаграфічныя 
ўменні і навыкі: успрымаць арфаграмы на слых, выяўляць арфаграмы, 
характарызаваць іх і суадносіць з правіламі; вызначаць фанетычныя, лексічныя, 
граматычныя, семантычныя прыметы, ад якіх залежыць правільнае напісанне, 
класіфікаваць арфаграмы, абгрунтоўваць выбар напісання, спісваць тэкст і 
тлумачыць напісанне арфаграм у словах і інш. 

На наступным этапе прапануюцца практыкаванні творчага характару на 
аснове тэксту. Яны дапамагаюць замацаваць ужо набытыя уменні і навыкі і 
ўдасканальваць іх на аснове маўленчай дзейнасці. Да такіх практыкаванняў 
можна аднесці адбор тэкстаў з мастацкіх твораў, дзе шырока пададзена 
вывучаемая арфаграма; творчыя дыктанты, складанне апавядання на 
лінгвістычную тэму, напісанне сачынення па апорных словах (з вывучаемай 
арфаграмай), пісьмовыя адказы на пытанні, абагульненне лінгвістычнага 
матэрыялу ў выглядзе плана апавядання на лінгвістычную тэму, займальныя 
практыкаванні арфаграфічнага характару, пераказ тэксту і інш. 

Такім чынам, фарміраванне арфаграфічных навыкаў – гэта карпатлівая,
сістэмная і паслядоўная работа настаўніка, якая патрабуе рацыянальнага 
выкарыстання практыкаванняў, увагі на навучанні школьнікаў аперацыйнай 
дзейнасці, а ад вучняў – уважлівага стаўлення да захавання паслядоўнасці 
разумовых аперацый пры напісанні арфаграм. 

1. Дыялектная мова - неўнармаваная, тэрытарыяльна абмежаваная, 
беспісьмовая форма натуральнай мовы, якая выкарыстоўваецца галоўным 
чынам у бытавых зносінах пэўных груп людзей.

Дыялектная мова існуе як сістэма мясцовых гаворак, якія паводле 
агульнасці рыс аб'ядноўваюцца ў больш вялікія адзінствы — дыялекты.
Тэрытарыяльныя дыялекты — гістарычная катэгорыя, іх развіццё абумоўлена 
развіццём грамадства.

Сучасная беларуская мова выдзяляе два дыялекты: паўночна-ўсходні і 
паўднёва-заходні, з пераходнай групай сярэднебеларускіх гаворак. Дадаткова 
існуе тэрытарыяльна адасобленая група брэсцка-пінскіх або заходнепалескіх 
гаворак.

Гістарычна, найбольш актыўнае складванне гаворак у дыялекты 
беларускай мовы адбывалася ў эпоху кансалідацыі беларускіх земляў у 

